
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍՒՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
[bookmark: _Hlk162618399]
[bookmark: _Hlk163488956]ՀՀ կառավարության 13․02․2014 թ․ թիվ 196-Ա որոշման հիմքով՝ քաղաք Երևան, Արշակունյաց թիվ 20 հասցեում գտնվող շենքի նկուղային հարկից 149,2 քառ․ մետր մակերեսով ոչ բնակելի տարածքը հետ է վերցվել Էռնեստ Թելմանի անվան հ․ 13 հիմնական դպրոց» պետական ոչ առևտրային կազմակերպությունից այսուհետ՝ Կազմակերպություն և 10 տարի ժամկետով անհատույց օգտագործման իրավունքով տրամադրվել է եղել Հայ ասպետ» կրթադաստիրակչական բարեգործական հիմնադրամին այսուհետ՝ Հիմնադրամ պայմանագիր՝ 11․04․2014թ․ թիվ 24/0014։
[bookmark: _Hlk163488858][bookmark: _Hlk163572895]Հաշվի առնելով, որ 25․03․2024 թվականի N  ԱՏ-25032024-01-0441 Կադաստրի կոմիտեի կողմից տրամադրած տեղեկանքի համաձայն Հիմնադրամի իրավունքը դադարեցվել է, Կազմակերպության  տնօրենը գրությամբ դիմել է Կոմիտեին հայտնելով, որ Կազմակերպությանը լիարժեք գործունեության համար անհրաժեշտ են լրացուցիչ տարածքներ, ինչպես նաև հաշվի առնելով դպրոցի հարևանությամբ կառուցվող Բյուրեղ բնակելի թաղամասը, որը ևս խթան կհանդիսանա դպրոցի դասարանների քանակի ավելացմանը, խնդրել է միջնորդել վերոնշյալ տարածքը կրկին անհատույց օգտագործման իրավունքով տրամադրել Կազմակերպությանը։
Հիմք ընդունելով վերոգրյալը՝ Կոմիտեի կողմից մշակվել է «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որով առաջարկվում է Էռնեստ Թելմանի անվան հ․ 13 հիմնական դպրոց» պետական ոչ առևտրային կազմակերպությանը անժամկետ անհատույց օգտագործման իրավունքով տրամադրել քաղաք Երևան, Արշակունյաց թիվ 20 հասցեում գտնվող շենքի նկուղային հարկից 149,2 քառ․ մետր մակերեսով ոչ բնակելի տարածքը:
«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  
